
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7t of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



BEKHU YU

Class-VI  Akhihba Vakha hi, State Council of Educational Research and
Training(SCERT) yangbe ko adoritini chongcha khytni, Nagarli apim palu yu
lanu kulupjuhcho. Hi nengdang arlihte dee Kanyangre. Hiba vakha tsu Nagaru jumu
liliyahchah jukehpi thrahcho lile.

Hiba class vi vakhala atungte yunahti khirl Athrungri, Amung ani yukheh, Boll
Yukheh, Nagari Sasalonglong, jumiri yahlani yangdong yangthsathsaba Ny,
Khihnying nba kehba nyitsarl ko Nagarl amilungla shi kyahba, Benba Yuje
anguh-amudhe ko amui kehba NgurUsihdong. Hiri khihba khunt ihsa Nagaru limih
ko Yanglih nengdang atsidsauba nyichosohre.

Hiroh-isu, akhihrati khyang Iimlong nyichosohba khu arth limtdiam surolili ko milung

Dr. ALEM SANGTAM
Chairman
Sangtam Literature Board

musha atsaubala nyichehnd nlinung alongdi amdtilah lile.

42






ATHRUNGRU

ANYICHOBA NAHDHINGKEHTI

Akhihrizaritinu:

Khi-itang tsatsani khihng.

Khi-itang ko alongshung limlong shulim nyichoung.

Amilung ko athsingyuriti yunah tsi thipta-ng.

Khi-itang chah chingkeh liba atsingdhingba laling.

Khi-itangla zehba yutse ko xohriyu asi tsi nyichoung.

Khi-itangla athrungri akang shulim thrahni liba michah nyichehng ko anengse jiang.
Ami-i liba athrungri michah nyichehni palu limyuni nguchi dhing.

NoasrON=

O! athrungru, o! athrungrdy, lhrini ni nengsere,
ApUmni nuh tsu athrungri-epi mudhele.
ApUmnu nuh tsu rothrungri-epi midhele.
Ihrini ni nengsere.

O! athrungrd, o! athrungru, nih tsi ihri tsung,
NUhnNU ihri aroriti khehlani khumchore.
NUh mulikhang ihri tu mah,

Ihrini ni nengsere.

O! athrungru, o! athrungri,
Nuh tsU kihkhinying kyole.
Tsingchi kyo nihni khongre,
Ihrini ni nengsere.




YUTSETI:

1.

2
3.
4

>

Athrungri : Rothrungri te dsire.

. Tsung : Rothsa te tsung khu tsungtire.
Arori : Khiduni khidu kahla minyicheh roru thsabate dsire.
. Tsingchi : Tsing rode ning mula tsingchi chire.

Khitang tsu kyucho kyukehnu khihng. Akhihrizart khyang amulung
thsanu khitang khihsohng. Khitang tst milengnusu khihsohang.

Atsingdhingba ko alalingba:

Khi-itangla athrungri tsu si o?

Hiba khi-itangla athrungri chah tuturi chingkeh liro?
Athrungri tsi rothrungri-epi tu khu dsangtsajiro?

Khi-itang alongshung limlong tsi tu 0?

Khita athrungri tsU kihkhinying te mijangtaro?

Khi-itangla athrungri chah ami-i keba tsi tu khu dsangtsajiro?

cph LN~

Lumdhing ko laling:

1. NUGIOmyvu lani rothrungri yahthri limdhingpd thri-ing?

2. Khi-itangla rothrungri chah ami-i kehba thrah zehba teni athrungri chah
apa tuturi kehnung/linung dhsitahro?

Choni nguchiba:

Class tsU milung asang changnahng. Ajinglang jini liba yutse bichini amila
yuyung kilipsohng. Class nengla amilung muipi akhihri khiduni adhsengni
khihsohng (Class la changjihng)

Athrungri Nengsere Khimchore KihkhUhnying

Khitang yunah michah amula nguchichung nguchuchieng. Akhihriza
khyang kuh nguchi Noh/Thsuh kilupsohng.



AMUNG ANI YUKHEH

NYICHOBA NAHDHINGKEHTI

Akhihrizaritint:

1. Yukheh nguhba (drama) ayangthsa tsi nyichoung.

Shaja nguchi zikehba tsu ithsa nguchieng.
Chungba,yulalingtaba,thrahba ko shaja nguhba shulim nyichoung.
Yuyung asi kilipba ko yutseti nyichoung.

Shajabala azika adiizi tsi nyichehng.

Nilomyu lani thiptaba shulim thrahng.

JinU liba athrahba ko yutsingba athillaba shulim i-i nguchieng.

No o s ob

Throcheh mudim : Ananglang nyokhuh kuh.
Nohlim khyiri : Au, aliumjing atsudhre anyih,atpa (ayuchidu yuchinung
ta shajaji la mu-nguhnung).

SHAJAJI KHUDU

Kuh khanglang, aminyeh nguhba shihka kuh.

Ariba (Atsudhre aziba) Shuhkati yangtup yale. Abi tsU shuhka kongla atsangla

kih tungyoh yale. 4

Seliba (Achangba)Abini lohla xovati >

ko lalumsihdong yohpu hiwoyale.

Ariba : Seliba hitsilani nguchi
thUmkho. Aunu nih
yangchiyachoe.

Seliba : Ihluhlang xo vati ko lalimsih

chongde matse
ngang tsu dee thsahle.

Avu zirocho.



Uwa

Seliba
Awa

Ariba

Seliba
Awa

: O! Seliba, atu nih sUhdi yanglang wide | yo nanghip tsi hiwipi

kUlupchibae. Hi ate IGh minguchire.

: Nanghip chah tunang tikehcho mah o?
: Hoh, Ihniu hi shohjosohko ko vi-itse tsU shohjocho. Aribani thali

chungkehtako ta hi tu minguchichehcho.

: Ihni lumcho hi thsangnyangpehko. NUhnu asi khudu licho tsi atsau

thsanung.

: Hi ihnU khidupi dhingdhingnung.
: Hi hila lile.

Seliba NU nanghip chah tsi dhingcho ko khangthrupi vi-itse tsu thali
yohlicho. Hitade nanghip lani avisa chirocho.

Seliba

Uwa

: Hue vi-itse st amiyohlangni yohko.Tu nyekanung muhle. Hi

munguchi. Ate hi tsapehko.

: Ahah! Tsingrangba nengsere iyo nanghip asi linung shulim thsi

pehnung muihle. O! Ariba nihnu vi-itse dhingde khitacho tsatsa
mudhingcho?

SHAJAJI ANYUH

Au : Seliba nih chinyelang shihka azathsaji lang wipu shuhkaza khiri
shulim yangchidhingnung mah o? |lhni limre ihsa shUhka azicho
anyuh tsu akhari khyang inung ko zahnu shihkazati khiri lihnung
lumre.

Seliba : Uwa hee na.

Seliba chiduko.

Ariba zirore.

Ariba

Au

: Uwa hi yuje munguchi ! Ih azibae ta nihni nguchi bhamuling

atronguba tsU seliba khyang juhre. Lang khiri tikehkhang Seliba,
Seliba du nguchire.

: Hee khang nuhsu wung ko shihkaza tsu yangchieng ko ite yong.

SHAJAJI ASANG
Kuh khanglang/kuhjonglang,shihka kuh belang.

Au

: Seliba, Ariba,nihju thali rocho mah o0?

Anyuidingnu lalingcho: Hoh kuhchongsah khiulani zah zirocho.



Au : HitsUeko Ariba shUuhkazati
shulium yusi tsU turoh-i
o?Aruh ainung lirt mah o?

Ariba : Hoh aruh ainung dhire
anyuh lile. .

Au : Aruh mutruhcho bekhyah— —
khitoi 0? ArGhniu angang
tsU khutoi chingro?

Ariba : Mah ihnU mumudhe ihnU g,
arihte shihkaza ainung
liro muliro, hi shulim
tsingdhingcho.

Au : Seliba nih khita. NUhnU midheri mah o? arihni angang khutoi
chingro?

Seliba : Hoh uwa arih choo anyuh lile. lhsaniu ate lihkhang arUhni angang
shihkaza khidula thsi hajar asang chingre. Abini yocho, aronung
choo thsakhang angang tsu thsi hajar asangpu thsih asang
thsanung. Tunio nyimong mukhu aruh khyang atsang litipnung
kangre. Shihka nyUmong khitoi sheng kangro hitsu roh-isu
angang tsu alaa du chingnung.

Au : Nguchi atsa nguchiko.

Ariba : Ate hinU nih atsibala tsingdhingba tsu laling juri mah o? NGhni
Seliba khyang bhamuling alaa juhba shulim midhenyichoe.

Ariba : Hoh uwa.

Atpa Tsinu apa kuhchongsahla tsini hongchi khongcho. (Abikyi yuva tsi
yuchire ta abikyu tst minguhre)

Hiue Hie chongkya kuhla sini dbhi miliptipi pehji tsicho? Hi fihzani
abekyi tsuyale!

Aribani akekhangla tangchi zideni yocho. Hae,hi i dbhie uwani ih dside
ihni mUliptipU pehji tsichoe .Abi shang tsicho.

Atpa : Seliba ni fihmikhimla yohpicho roh-isi nihni yohpinung
mukohcho angang?

YUTSETI:
1. Vi-itse : Livi-la atsingse jihba.
2. Minu : FGhri thsihde, fuhri ahim te dsire.

3. Shihkaza : Shihka, aza te dsire.



4. Nanghip : Achotasing te dsire
5. Angangthsah: Wiisi ngang dee chingba te dsire.

ANGUCHIBA
A. JUhnu liba atsingdhingba laling.

G 0 (29 [ o=

7
8.

Hiba shajala nohlim khyiri st sUsirt thsacho?

Shaja tsu khiide khyicho?

kukhi nguchi tsi tu thsacho?

Atsudhre anyi saying shulum changnah thrahng.

NUhnU tu limro khitacho au ni atsudhre achangba khyang bhamiling alaa
jUhcho?

Auni atsudhre achangba te alaa mirichoepi 1mri mah o? Hi shulim nihni
alalingyu juhba khiri jihng.

. Aribani yuje micho nguchiba nyim auni tu roh-isu Ariba te lalingcho?

Hiba yukheh nguhba (drama) lani nihni tu nyichoro?

B. Seliba ko shihkaza kangri kahla yu thiiptaba shulim limdhing.

Seliba

P> N =

Shiuhkaza Kangri

Sles & 9 =

C. Lumdhing ko laling

a).

b).

NUhri khihba yukheh nguhba chah jikehpi khode ihsa khyang bhamiling
nyUmkhehjihro, hitade ihsani hiba nguchi shulium tu ami-i atsa dhingchiro?
Ariba tsi nU shangri thsarelanglih nihni abi te tu athsihchiyu yonung?

D. NUmiUyang khyang vathrah thrahnt nUhni miyl khehshang bekhyah

luh

la khita mungchonang changnah yuang. Nunu khita nyokhuluhla

hitsuba khyUm, hiina ko shihka dhingyeh trotacho shulum thrahng. Mikip
nguchiba ami-i shulumsu thrahng.
Nyokhuluh khidu thrayah hiri zeh thrahng:

HUna 3 thrahng

Shukakhiduthrahng

Nyokhuluh la surobahitsubaalang 2 thrahng.
Singsih kehni singdong khidu thrahng.
Ngukuhla nguh zehpi thrahng.



. Ajinglang sahtum 5 lile. SahtUm adhsing-uba 2 tsi niuchah jiyuh atsa
kehjungcho 2 nengdang lile. Aminyim-uba sahtim 3 tsi lang 3 nihni
palu chah atsau kang mulichinung kohba nengdang lile. Sahtim adengla
tsi jengsohng.

AduizU hikyo thsanung kohle: ‘ihtsi adsere lile’, ‘lhni khodesi arahkheh

muchore’, efc.

JUMURU YAHLANU YANGDONG
YANGTHSATHSABA-1

ANYICHOBA NAHDHINGKEHTI

AkhihrUzariti ni

1. Nyichehni anyichobati tsi zizahni khihng.
2. Dhsiutah amidhesohba tsi anyichoba lani nguhchehnung mikipm ko alalingba

tsU yangchichehng.
Yutse asiti nyichoung.

S e G g8

nguchiba shulim sejiang.

Nagalandla yangdongti  thriba
ayangthsa lile, hitsita akhulangnu
yangdong yangthsathsaba tsU

licho. Hiba axUkimba yuzeng khu
suro nyitsari akangti xukumre. Hila
alumkehba khidu tsi akhulangnu,
limih parite michingkehtaedeni
Nagaru tsi yangthsathsaba pathsa

khidu lijungcho. Hi  Greekri
yanglih yangthsathsaba kyo
ljungcho. Yangdongti aparini

yangthsathsaba, amichahba suhre
bichi ko amilung kuthsi mishoba
hiri apumla sichahsi mingakehpiu
yangthsathsani licho. Yangdong
muipi arori rode tsungtiba nguchi
ko khata ko yangtsa hiri apim

Amilung ko athsingyuritini nGhripiri jangthsa anyichoba lani thiptang.
Nagari jimiyahla yangthsathsaba shulim midheing

Chiinye nyi khidu yangdongla yangdong yangthsathsayaba shulim midhebae.
Yangdong yangthsathsaba shulim longnyipni zikehng ko hini ihsa akangla

anguchising sunisiU muidongzihpi
licho.Yangdong khidula nguchi
apim tsU sinUsU mudongzihjund,
yang azikyo thsanye amilah
thsanye sichah sU muingakehpi
licho.Yangdong azikyo, ko amdulah
thsanye palu nyitsarU ko Iuhrih
shulim muphahtanit xikimcho.

THSAXUKUMBA YANGTHSA LANG
ANYUH

Yangthsathsaba lang anyih
tsU lijungcho. MUyuro khu
yangthsathsaba ko yangla aziba khu
yangthsathsaba yucho Ao, Angami,
Chakhesang ko Zeliang miyuri khu
yangthsa thsaba tsU nguchicho.



Hiba yangdongla yangdong tsi
azikyo thsanye, azibarU mulung
mahkhang yuzeng xUkUmri mulung
tsi yangdongla pungyung ko
ahung nenglani thro nguchicho.
Hiri  athrochehritint  yangdong
tsU xUkimnu thsacho. Khipi hiba
khiyohri yolani yangdong athah
thsanung throcho.

Yuchotila, yangdong athah
thsabani, aziba thsa yang khidula
licho. Yangla athah thsaba suhre tsi
yucho miiipi papa thsacho. Athah
thsaba throchehnung shulum yuzeng
aichi thro nguchicho mahkhang
jUmU chahni milita thsaba aichi
chahsi jukehni nguchicho, Jumu
chahni thsa khuroba yangthsala,
yangdong athah thsaba tsi abi
tsudhrenu thsamulicho. Athah thsaruti
tsi athsGhchirt milung makhang
yangdong athsarU milungniu abi
khyang thsuhchinu xtUkumcho.

Yangdong athah thsaba
abinu yang khidula
amungthrivba suhre bichire.
Atungte yangthsathsaba,
liyah, yudsi nguchi, ala
thsa miyuri ko yuzeng
xUkUmry khiyu limtanung
shulum abi khu yuzeng
tsU juhre mahkhang
mudhesohre. Abini luhthsa
bhithsa suwuide, thsuhti
tsuhwide abi khu zudere.
Yangdong khuri athah thsariti
shulimlih, yangdongyangthsathsari
mulungnu thsihchiba aichinu
nguchire. Tunio abi tsU alimchodu
kyiba yangthsathsarU mah. Hiba
yangthsala nguchiri yuchoti Chang,
Khiamnuingan, Lotha, Phom, Pochury,




Rengma, Sangtam ko Yimchunger
atesi yucho khiriula yangla athah
thsabaritini abini choba, yu ko
yuzeng apum tsi abi duni bichi
muyury mihchah nguchire. Hiba
yangthsala nguchir yuchoti tsi
Konyak/ SUmi / Kuki lile.

Hitanyesu thsaxiukim yangthsa muipi,
miyurint  thro  yangthsathsaba
mahkhang, yangla athah thsaba
thsanyesuluh yangla suhre bichi
adhrongcheh  khyli  nguchire.Hi
alathsa, alih, mirong, yangdong
tsungtinung ko zikehnungla jomu
liyah yuzeng aichi nguchire. Hi alih
abidongthsaba shulim suU yuzeng
zehphehnu kuilUpre. Alih tsu amulung,
akunglih ko milenglih shulim su
changnahnu nguchire.

LIH-RUHSAHBA ATHSALANG
Naga yangdongtila alih risahba hi
dee atsidsa khidu lile. Luhruh tsu

amishehchiba ko ashehchibati
adizini yongnati, yongkhiti,
azongkhang ko lungti hiri lile.

Yangdong luhribala atesi mirong,
yongkhiti, luhthsaba ko muthsaba
hirisu zehre.

Luhrih shulim yangdong kahtala
khiyu chiuronang, khata munataba
tsi chirore ta yangdong khiduni

apariu yangdong mihchah
luh yangthsa muthsare. Khata
chitade mitrotanung khyanglang,
yangdongtinU palu  tsungphungti
kUlipnung mukupre.

KUHTHSI MUSHOBA

Naga yangdongti tsU suchahsu

ngakehliba mithsacho aichi kuthsi
mushobalast apari chah ngakehni
miulire. (Alathsa luhthsaba nguchila

alathsa sUchahsi ngakehpi
munguchire). Yangdongla luhthsa
bhithsa khu chisi chiroba hi

yanglaliri nengdang bichire ko
muUyuri apim abirini chirochehba
tsi kikyuniU bichire. Hi Iluhthsa
bhithsa milungte mah, ta Kanglungri
kangba, shuh i-iba, nguh thrihba hiri
tsisU apumni nguchire. Khotoni
kohro jumulata shithsabhilehba
adizini, shinyanyulung trop, nang
ko idhse kohroti tsU thsi roh-isu
jumulata shithsabhilehre. Mih, idhse

10



hiridu tsU apalangni hiro, ihsa limihla yangchibakhu aparilimih nyitsaritite
shithsabhilehcho. bholoni  mushirbtachehcho.  Hi

mushiruichehba khu Nagart tsi

Hiba abirini chirochehba thangchi pathsa liyahla midhsengchehni
nguchichehcho khu Nagaritini licho. Ta akhanglanglih hiri atimung
aparu limihtite chingkehtaba dee tsU Britishri xUkimba yangthsa pohki
muilicho. Hi chah lahkeh maku miulinyinye linungthsa kangcho.

YUTSETI

1. Luhrih : Alih rthnah,amidhethsaba te dsire.

2. Tsungphung : Amilung khidu thsaba.

3. Mirong : Singdonglihdong atrong yaba midim.
ANGUCHIBA

A. Jihnuliba atsingdhingbati laling:

1.

Naga yangdongti amungthriuba ko sichahsi mingakehpi yangthsathsa
lichoepu nihni khiita midhero?

Nagalandla jomiri liyahlani thsaxUkimba yangthsa anyi shulim
changnahni thrahng?

Nagari jimi yangthsathsabala, PUmchung mulung (council) ni nohlim
khyu nguchiba tsi tuturio?

Miyurini xikimba ko yang athah thsabani lang anyiih nguchiba yucho
khiri neng thrahng.

Yangdong yangdongriti kahtala khita luhrioh tst rohsahcho?

Khitacho Nagari tsi kuthsi mishobala abiri jangthsani thangchi bichicho?
Apaparite Nagari yangdongtila yang athah thsaba (yangzi) abi nguchiti tso
tuturi thsacho?

Chiinye nihri yangla yangdong yangthsathsari milung nii nguchiba alang
anyuh shulum thrahng.

Yangdong khiidula, Pimchung milung (council) kih, langti, jingtsehlang ko
misamidaba shulim xikimre. Nihni sihbhim (town) la lird thsakhang,
thsaxikimla nguchiritini hi apim xikimchehle.SUhbhimtila hiri xikimnung
shulim Yang Pimchung milicho roh-isi, miuxikimchehnung mah o pu
nihni [mrido?

B. Hiri yuyungtila khiiba tsi yuje 0? Ko khuiriba tsu arakheh o? Thrahng.

1.

Nagari muyuri khu yangthsathsaba shulim zikehba hi Greekri
ithsare

Nagalandla yangdong khiiduni apari yangdong mihchah yangthsa thsaba
ts yangdong khidu si mile

11



Yangdong athah thsaba ni khode chisikyang bekhyah chiro, hitade bekhyah
ko chothronyi(date)shulim zidere

Alih apim tsi yangdong athah ko PUmchung milung yo lile

Khuh-ha, trip idhse hiri tsi khiipi thsi roh-isi bichicho

Yangrini chisichehcho ko kuh kanglungriti tsi arih kuhrimri yangdongtite
icho

Nagarl yangdong miipi arori rode tsungtinung shulim zikehni
licho

Naga yangdongtila athah thsabariini abi miyuri mihchah suhre apim bichi
thsacho

C. Chungsah A la libatitsichungsah B techingkehtang.

a) Yang muipini 1) kuthsila sichah mitsikehpiu palu
jangjang thsa chichim licho.

b) Yangziba tase tsi 2) adizini khode luhthsaba
dikehnung mahkhang khode thsuhti

c) Alih changsahba tsu khyinung.

d) Yang luhri pohki ziroba tsi 3) du ysiU yang mihlang nili hiroba
kohroti thsacho.

e) Naga yangti tsU mileng nyihjela 4) Rangmih, yongkhi, luh ko rangmih

licho ko thsacho.

f) Mih ko idhse kohroti 5) Palu tsungdiba yangthsa khidu
kilupchehcho.

g) Luhthsa-bhithsa nguchiti tsu 6) Amdilung lih, tsutpu lih, ko nabi lih.

yangziba ni zidecho

7) Yucho aichi papa thsacho.

D. Anyichoba lani ihsani mudheba tsU tsuyuzeng tsi yangla akyahshang
linung nengdang yangla lird apum nengdang licho. School la nye lhsani
tsuyuzeng tsU bichinungbae. Classru apim nu thuptapu nuhru class
chungsah la bichinung yuzeng 4 kilupm.

IHSA CLASS YUZENG
lhsa class la lhsani:

\/

\/
\/
\/

E. Nguchiyangthsa: Luhri khiyu khu yangla lirb nyl anyih yipitaba michah
lumdhing. Aruhny arUh pungyungri dhrize atro khyinung winung ko
yangla amulung langnuriti shirbnung ko yangyo athah khu hiba khiyu
tsidsajuhnung. NyiU khidu throchehpi thsa ngusohng:

1. Yang athah
2. Pungyung/Ahung khiyoh
3. Yangla langniru.

KHUHNYING NBU KEHBA NYITSARU

(PHOM JUMU YUKHEH)

ANYICHOBA NAHDHINGKEHTI

Akhirbzari nu

1. Nyichehni anyichoba tsu zizahni khihng.

©No kWM

Paparide nyuchirolang Nagalandia
Pongching yang azikyo khidula
nyitsart khidu anengnu KHA-
AH,licho ko abi tsi khUhnying kangru
licho. Abi nbiU khihnying tsUniu
anyUmongsuU rocho ko tu muidripiu
yang mikang rimchi rachicho.

Yangrunu tsupba khihnying tsU kha-
ah nbi epi muidhecho,hi khuni
arbhnu khihnying tsinu nyitsariti tsu
mudricho.

Khuhnying ko nyitsarU sU anbi
hi khu arih akang changtaro,hi
anyekanung achingkehta khidu.
Khode khuhnying tsini kanglungri
muikahseh tsunang,nyitsariba tsinu
(Kha-ah) muyangre, khuhnying
nbinu yangtipcho roh-i nyitsaruba

Dhsitah amidhesohba tsi athoyoba te chingkehni miUjangdang.
Amilung ko athsingyuritini yunahti tsi thiptang.

Anyichobala anguchiba thrahni liba tsi yujeni thrahng.

Abiriu yukhehti midheing ko arih neng sejuang.

Abiri jUmi yukhehti ko thrizi-i yukhehti longphini thiptang.

Thrizi-i ko yuje tikehba shulim papa nyichehba.

Alimcho yochehbae ko tsidsani hi shulim dsangtsani changnahba

tsi ami-i jengtu liri roh-i thsabani
nyitsaru roh-i yangtsunung
muiudhsitahcho. Hiri nyumongtila
Kha-ah ts0 amijingni nyumong
thungjang yipcho ko amala
nayingde sengsengnu jesuhcho,
hiroh-isu sakho hutsUta abi anbu
khihnying tsisU murongla tsu licho.

Tsing dee roba nyimongtila Kha-ah
tst mihchang amuinyeh thsanye afi
dhridhri dseresehni nguhnung, tunio
abi anbi khihnying tsist rangmula
singdongti pohki tsingni kyangcho
khu abi tsusU thsahseh dhridhrini
licho. Kyotani khode khihnying
tsu dhsangnangro, Kha-ah tsUsu
dhsangnangcho. Ko khode anbi
khihnying kyaangcho hitade abi
tsisU kyaangcho.

Tsingkangla nyangnyi khidu Kha-ah
tsU tu-he mulipu qjing tsalang chah
madhsa amulah nguhcho. Hutsuba
sakhobekhyahlaapariyangkhidula
shuh i-irinu khihnying nbu tsu dee

muitsany0 manumjucho. Abi nbu
khihnying madhsa tsU mikyaang
tashi Kha-ah dhsangnangni licho.

Kha-ahni abi miyangritite
abi anbi khihnying tsu
yangritinU  zahnu  thali
madhsa tsi kyaang pi
rachili nguhnungpi yocho.
Longdicho kyo nyukhih
khidu khanglang zahni
yangrini yang mukang
khinying tsi thali rachi
nguhcho.

Kha-ah tsu kang anyahli
liyacho, ta khode abi anbi
khihnying tsU shuh i-iruno
mupsehcho, Kha-ah tsusu
tu muthsapi dhrongyengni
apu yanglanu sicho.

Hiroh-isU nyitsarU ko khihnying
kahtala anyemiyangnung
achingkehta tsi0 changkapehcho.
Ta hiba anyekanung nyitsari ko
kanglungri achingkehta shulim
yangdongtila ate yingcheh thiptare
ko hi ate tashi lilepu arGhni yudsire.

YUTSETI

1. Khihnying kangri : Nyitsari sG nbi nU khihnying kangro.

2. Adsere : Minguchinyiba,ayungsih.

3. Yangre : Tsang tsunyiba te dsire.

4. Shuhi-irb : Nyitsari surini rangmuhla shuh i-ichini kyisehru dsire
5. Mi : Tsang nyehnahba lohlaa.

ANGUCHIBA

A. Hiri atsingdhingbati laling:
1. Kha-ah tsi sio?

2. Tuepu khihnying tsini nyitsariti midricho?
3. Kha-ah chah liba anbi tsi tu kanglungri thsacho?

Khihnying ko Kha-ah nyi kahtala chingkehba changtaba shulim
changnahng?

Kha-ah anyahli licho mah o?Abi khita sicho?

Khode Kha-ah anbi khihnying tsini kanglungri i-ichi mUkaseh tsunung,
abi (Kha-ah) chahni tu khita tikehcho?

B. Amuhjengchotila jengsohng:

1.
2.

3.

Yangrini khihnying tsi nbiepi midhecho.

Khihnying ko sU arih sakho achingkehta changtaro hi
achingkehta khiidu.

Tsing dee roba nyimongtila Kha-ah tsu nguhnung abi dsereniu

mihchang aminyeh lidesu.
Tu miitikehpi abi jing tsalangthring tsi nyangnyi khiidu
tsingkangla Keh nguhcho.

C. Yuyung muipi ajing thsanung shulum yujeba tsu throchehng.

1.

kha-ah tsi khide licho?

(a) Rangmuhla.

(b) Yang amilah khidula.

(c) Pongching yang azikyo khidula.
(d) Nagaland sUhdithahla.

Khihnying nbu tsU kahtala changtacho.

(a) Kha-ah ko yangdongla liriti.

(b) Kha-ah ko khiihnying.

(c) Rangmuhla khiihnying ko apa kanglungriti
(d) Khihnying ko yangla liriti.

Kha-ah mitozah dhsangnangdu licho?

(a) Yangla lirini abi moikuhlang nowiicho.

(b) Abi khiihnying nbi madhsa tsi khaini kyaangcho.
(c) Khihnying nbini abi xodhingcho.

(d) Abi siba bekhyahla.

Abi khihnying nbi Kha-ah anyahli licho.

(a) Dee ashiri.

(b) Ree dee mizehcho ko suhmizeh

(c) Achangkala shuh i-iri khironi mipsehcho ko hitsi tashi.
(d) Yang lani chahpehcho

D. Nuhsu hiba yangla lire pUlum. Ko niuhri yola sakho khihnying mi lile
pU midhekhang nihnu tu roh-i lUmnung. Hi shulum nUmiyangru yola
pUmpu thiptang.

E. NGUCHICHUNG
Nagalandla nyitsari kanglungri nbi kangba akyota yukhehti shulim nihri
aziriti
chahni nyichopu thrahng.

JUMURU BOLL YUKHEH

ANYICHOBA NAHDHINGKEHTI

AkhihrUzaritini:

1. Atungte Naga adhreri ko khingkuriitini limlong jihba ko kohcheh nguchiba
shulim ariih neng sebae ko ariih roh-i thsanung mikyahbae.

Shajaba ami-i nyichoung.
Nyichehni anyichoba tsi zUzah khihn

S G S S

Yurah zehni yuyungti yutseti adizini
michongchieng

Dr.T.AO yukheh kyoba ko abini tu nengdang yacho.

g.

Athsalangni chingkehta ko achangnahba anyichoba tsi i-i nguchieng.
Palu yulani amiilung ko athsingyuritini yukheh tsi thiptang.

tu, khide khode,su hiri bichini

8. AlUmchoyu tsi tsidsani changtachehnungbae.

Dr. T.Ao, abi neng tsu India boll
shaja muilungla lede aneng dangchi
bichire. Abi tsU Nagaland lani dee
anengkhong boll shajart khidu
lile. Abi axangcheh boll shajarg,
olympics shagjala Indiari  boll
shajart mulung anuchirt thsacho.
lhsa yanglih nyUhje nguhpi
khanglang akhu nengkhongshi bini
chingmidong choo 25 nyimong
1948 kang Wembley Stadium London
la lide abini shajari milung tsi
langkhurithsa nipu wu zehcho.

Talimeren Ao tsU sipeh choo 28
nyUmong 1918 kang changki
yanglani surocho. Abi tsU Rev
Subongwati Ningdangri Ao tsuri
dhire kheh yola amiyuiu-ba licho

ko atpa neng tsi Moasangla licho.
Abi akang ayung boll shajaba tsu
muikyahni licho, hutsudu mah ta abi
apa shaja lasi dee tsanu shajacho.
Abi High school ko collegela khihde

shaja apimla atsauba thsacho

thrahyohni lile.

Abi adikehlang boll shaja tsi Impur
Mission lanu dikehcho ko hitsiba
miUdim la au tsisU nguchila yacho.
HUtsUba shikhela yujeba boll tsi
muhlicho khu shithreh ko rangshi
ni midrongpli amuiuyangri te lede
boll tsU longphisehni shaja licho.
Boll shajaba tsi abi akangla dee
longphiba shaja khidu thsacho.
Hite aroh abini apa nguchilasi
akoh nguh nguchinu licho. Abi tsu
akhihbala akoh nguhrusu thsacho.
Abi ni Middle English School tsu
akhutiba phaqu lanu (first division)
akoh nguhcho. 1934 kang Jorhat
Christian High School la akhihnung
wucho.

Jorhat tsi abi nengdang yujeba
shajart kulupba midim khidu licho.
Abinu niba boll shajari milungnu

lede kohdu kohcho. Hichahlahkehnu
Inter High Shool tournament lide abinu
jiyUh atsauba tst nguhcho. Kikhang
muhlinU au tst sicho. Au nu Tali
tsU Doctor nguchidu thsasohnyinu
muiyuri tsi dikehnyisohcho. Auni
abi tsi Doctor du thsasohnyi lumcho.

1938 kang abi matric johde first
division lanu akoh ngucho ko cotton
college Guwahati la akhihnung
wicho. Hila atest abini arih
college boll shaja milungla zeh
shajacho. Aruh milung sinusu abi te
mukihtachehcho ko shajade kohdu
kohcho. Abi tsU anengkhong shajari
khidu kangcho. Abi milengni kang
asang mutozah shajala atsauba jiyih
tsi khyucho. Abi college shajarite
alongminyupcho khu abi nu, (
Championship Trophy) anengkhong
shajari milung Maharana Clubla
aneng thrahyohnu shajacho.

1942 kang auni khyinyi melangba
tsi tikehcho. Hi abi scholarship
nguhni Carmichael Medical
College (khui ate R.G Khar Medical
college calcutta) la khihnung thsatsa
atsa nguhcho. Abi Mohun Bagan
shajari milungla zehcho khu abi nu
bekhyah tsu khihnung ko shajanung
shulum changsah bichicho. 1943-51
kahtala abint amilung nenglani
shajacho ko hila abi tsi kang anyuh
nengdang (captain) throcho. Hiba
bekhyahla 1948 kang Londonia

olympics shajanung shulim Indiaru
football captain thsanung abi tsi
throcho. Talinu India nengkhongshi
bipi Wembley shajajila wini mizeh
khangthrula zehcho.

Indiart milung abini niba hi arih
tsU jingshih nu boll mithihnungelepiu
sUhdi yangla tsu thupchicho. Shaja
ngah tsU akung thsacho khu arihni
jingshuh nu du boll st muthihnyucho.
Akyaang thsade du jingkhUm
khimpU mithihnung throchehcho. Ta
arihnu jingshihnu shajanye, atsauba
shajacho ko hi shulum yusi-sobhola
mudhesohcho. Arihnu akhudi
Burmese (Myanmar) te shajacho ko
mulakhiti  kohchehcho. Anyuuba
shaja ts0 FrenchrU amilungte
muthihcho ko azikyo dunu Indiarini
kohcho ko alaa yohjiba tsi 2-1.
HUtsUpU Indiarini Waller, Holland ko
Europe la shajacho.

1950 kang abi MBBS khihkacho
ko 1953 kang Kohima Hospital la
Medical Superintendent nguchicho.
Khode Nagaland 1963 kang
Yanglihza kang zidecho, Dr T.Ao
tsU akhudiba Naga Director of
Health Service thsani nguchicho
ko hitsitany 1979 kang abi nguchi
lant akyahshang nguhcho. Dr

1. Kohchehba
2. Shaja nyitsaru

T.AO abini yu kinaduni chocho,
khoto nyitsari,ko abini nengse
nengkhong shulum tu muUmiurucho.
Abi tsU khakhuchu dikehri Doctor ko
shajala dee longphihcho, abi khide
khide linye shaja nengdang du
longphihni zikehnyisohcho. Kohima
la nguchide, abini Staff nurse
Deikim shirunu abikyu te 1956 kang
kuhkangcho. Anyih pimchahni
tsuzari adhreri anyih ko khingkuri
anyuh licho. 1998 kang abi kang
qure(Eighty)thsade sicho.

Abi amuUmai nguchi nengla Assamla
Kalaibor shajaji kilipjucho ko
Cofton College lasu abi nenglanu
shajaji kilupcho. Ministry of DONER
ni 2009 kang North East region
nengdang Dr T.Ao Memorial Trophy
khangthrijucho. 2002 kang Mohun
Bagan ni Mohun Bagan Ratna jiyih
juhcho. 2018 kang Dr T.Ao asurocho
kang thsih jungcho muzehmungba
tsi dikehjucho, khiila postage stamp
tsisU kulupjucho. Abi nenglani
thUpcheh ko shaja alang atrong
chungni nguchicho. North East
council (NEC) nusu kang 21 pohkiry
inter-State  Football Tournament
North East region nengdang Dr T.Ao
Gold Cup Football Tournament piu
dikehjucho.

: Nguchi achangka tashi kohchehba.
: Nyitsari sini lede shajaro.

3. Kikhang milini : Suro mutsa tikehba.
4. Mikihtachehba : Aparite mikitacheh atsauba.
5. Doctor : Nyitsari st moi nguchi xangchehcho.

1. DrT.Aotsi s o?

2. Indiari olympics yukehla khiitacho Dr.T.AO tsi atungte thsaro?

3. Talimeren tsi anengkhong shajari khiidu lile.Hiba shulim atsidsa alaling yu
khiri thrahng.

4. Khitacho T.Ao akangla boll shajanungla longphihcho,hi nengdang
changnah thrahng.

5. Abi moi shulim khihde ko Mohan Began shaja milungla shajade,abi
khyang tu thsatsa atsa juhcho?

6. London olympics shajade khiitacho Indiari boll shajari milung tsi aparite
ni pathsa thsacho?

7. Talimerenni auni khyinyi lumba tsU khita tikehsohcho?

8. Chinye Indiari football shajaba adikeh yukheh tsi khita limkehro?

Arih jingshUhni boll mithihcho.

Abini Mohun Bagan nengdang shajacho ko moi nengdang khihcho.
London olympics la Talini nengkhongshi bipi Indiart milung tsi nicho.
Tali Jorhat lang khihnung wicho.

Abi Kohima Hospital la Medical Superintendent nguchicho.

Abi Cotton College Guwahati la neng thrayah khihcho.

Talini Impur shajangahla boll shajacho.

Abi middle English School tsi first division lani akohnguhchehcho.

(a) Tu

(b) SU

(c) Khide

(d) Khode

Shaja-yangthsaAtsa

Tia ko lima niU chiinyelangshaja la shangmilitaba la nohlimkhyiicho
o Dhrongyingni Tia ngahsehcho

o Anyu ni achangka athrehsahcho tsi sakho khucho
o Shangmdilita la tsi Lima akhu thsayacho.

o Lima ni nyehlipi Tia trocho.
Yujebaachungtsiithrahng.

1)

2)

3)

4)

Lima ni shangmiilitala amikoh nguni nyehli amiyangba fronung
adhrongcheh khyiba tsi shitah-e pU nihni Ilmrimah-o0?

(NyUh 5 amilung kilup-pi pim ko nird school shaja nyiUmong la
bichinungba yangthsa atsa asang thrahng)

1)

2)

3)

Hutsutsuninu lumcheh choasik hudu thsanungkohle, mahkhangniu
nishajaanyu yohritapu asik hiduku lipcheh nungkohle.

1) Shajaaneng:

2) Khidoi nu shajanung:

3) Shajakohroti:

4) Yuzengti:

NAGARU SASALONGLONG
SAYING KANGLI

ANYICHOBA NAHDHINGKEHTI
Akhihrizaritini:
1. Nyichehni anyichoba tsU zizah khihng.

cahroOD

Nagaru chah sasalonglong
saying kehcho khu arih jangjang
kinyangre. Hi dalongdi lanu ihsa
Yanglihza xodhingrinu longdi rore.
Yutse sasalonglong hi ihsani ihsa
kuhlang axodhingri rode amu-i
nguchi nguhsohba shulim mukyah
apumla shuhjengnu lile. lhsa apuru
muiUchihmichimnye, angang
thsahnye ihsanu ihsa axodhingri
shiru tsU kunyangni athsalangniu
mikangkhang hi dee ashah-e.
Yujeba Nagarini ashirt tsu tsadsa
mukang tashih mumuthehre. Ta shiru
longnyip nungthsa kaangre.

Hiba nguchi tsi ihsa jumuru
chahni nyicho chinye tashih
hiba nanathsaba atsa nguchi tsi

Atungte yusi tsi athoyoba te mijangtang.

Amilung ko athsingyuriti yunah tsi thiptang.

Anyichoba lani jini liba anguchiba tsi yuje lani thrahng.

Sasalonglong ami-i adizi tsi nyichehng.

Apari sasalonglong ami-i shulim anengse jihng ko hi ihsa birinisi nguchibae .

nguchire. lhsa jumurt bekhyahlanu
khode yangdong yangdong kahtala

arori thsarlnang, yangdongtini
arih tsungphung kulipre ko aparu
yangrite shangri thsare. Aparu

yangri te shangri thsanung shulim,
akhudi thsUhti amulah khyiUni shirl
tsi dsiyohre ko aparu yangti lani
dsiyohre. Hiba bekhyahla adsiyohri
yangri tsunu kanglungriti mipsehnu
thsuhti tsu mungre. Shiruti st atsauba
lani jengrengji tsuyongba tsi
thangchinu tipre. Shiruti tsU arih
zashotside arth khyang shuh ko
mupi shi tsU jiyOh junU arbh kuhlang
tsU thali tsisohre.

Yucho khirund shirititsi palu kuhlang
dsiyoh, aruh tsi kuhla mungsohre.

Hi nguchide shiriti tsU midim
khidula shibulung, hitsila arohni
khai mukangni tsehre. Hutsipu

adsiyohri yangni wunung ko shiriti
muipi marehre. Hiba bekhyahte
shirt marehbapi dsire. Hutsu pu
khangte arih miipi palu kuhlang
shir0 tsU nowure. Hi khunu shiriti tsu
alaa midhetare ko amilung anyu
kahtala shangri thsaba tsi alaa
arihtoh kangsohre. Hiroh-i xodhing
taba tst akang ayung nguchire. Hiba
nanathsa xodhingtaba tsU alathsa
Chakhesang, Angami ko Rengma
yuchotini arih rUumtani licho aichi
nguchire.

Shiru khyang jengreng juhba nguchi
hi sihkeh thipba yu mah, ta hi Nagari
jUmiU bekhyah nguchi khu rocho.

Apu shuh ko shih roh-ist Nagaruni

shangru tsu akang khakhuchu

juni  khimchore. AdUziniU
nyuhsi nU kuhla zirokhang,
abi tsU nU shirU kangnu
bhamiling thsa xukUmre.
Hutsita abi tsaliba tsunu
bhamiling kangre.

Yukheh khu yochoni
nyitsart khidu tsU abi
rorutini i-icho, ko abi tu
atsikehchah muilicho khu
dhsithsant  kuh  khidula
ziducho ko abi ts0 kuh
abudongbaniu tsungtinu tsikehsoh
khimchocho. JUmU yah lanu liGh
kuh bidongba amilaba militashi
abi kuhla zidunung tsi mukoh. Zi-i
chirodenye nyitsariba tsunu ahung,
pungyung ko yangdong khyang
amitsa lUmniU minguchi tashih.

Dbhi sUhjihde, alathsa shiri khyang
shuh atsauba tsi yoh tipcho, ko
mutangmuizang shuh luh mitupcho.
Shiru dbhu ts0 yangtsu yade
khodesi adeng muiyohpuijuhcho.
Kuhbudongtpu tsinu mutozah
nohlim khyi yangtip,yongkha
tinu shirt khyang tiup-tihcho. Yucho
khirula shirb te aroh dbhiU khidula
shangri thsaba amidhe thsani aroh
yangtsuritacho. Chunye tashih shiro
lide, shiru khyang mutup-tihpu apu
abuikyi du tsuba, yangthsa saying hi
ashiUh sayingepu dsire.

Nagaritint  hiba tpuri  jUmuori
saying atsa hi chinye tashi nyicho
nguchikhang hi ihsa sasalonglong
saying atsa khidu lile. Hiba
sasalonglong saying hi lang atrong
khu nguchinung kohle.

Amui shirGyangtsu adizini mipi
shiti, HongyuUhshu, ko rongkuthri
jUmuru thsuhnohriti ko atsauba laniu
chongkya yangtipba khu ihsani
shiry te changtachehle.

: NyiU khidu ni apari limlong sakho thsa mikhongba.

YUTSETI:

1. Shibilung : Midim khidula nyitsari shibilungba.
2. Shird : Nyisi apalangni roba.

3. Liyah : JUmirini bichi roba saying.

4. Shangri thsaba

5. Sasalonglong

ANGUCHIBA
A. Junu liba atsingdhingbati laling:

: Shirb kyang kiinyang kyicho saying atsa nguhba.

1. Axodhingruni Nagaland lang rode tu dhingchiro?
2. Nagarini jumird chahni nyicho tu atsa nguchiro?
3. JUmi shikhela, ihsa jurimUrini Nagari yangdongtila arih shiriti tsi tu roh-isu

kaangcho?

4. Chinye Nagaritinu shirt kaangba ko jumurini shirt kaangba tu papa thsaro,

alang anyuh thrahng?

5. Ni kuhlang shiri milleng dsiyohde nihni arUh tsi khiita throchehcho?

o

Nagarini abi shirb khyang jengreng juhreba tsi nihni khita yochehcho?

7. chinye Nagaritini sasalonglong tsU khita bichiro?

B. Yutseti asi nyichoba tsi bichinu yuyung asi kUlupm.

A

C. NyUhanyinyu ni hi shulum mulita thuptang:

1. shirikangriichahjizyUatsatituturiliro?

2. NurUkuhlashiri-ayangri rode khiidakhyichoro?

D. Hiri shulum fuhtha yutseti thrahng:
1. Zi-i chiro

Sasalonglong

Atimongni

Adeng

Amui

NyUhsi

57 (0 oo O

E. NUhru kuh/town/yangla shirb rode khiuta khyuchorinang yuthrahchung
akhikyah khidu thrahng.

F. Thrahbulung:

lhasasalunglung-ubakangnung lang asang:
1.

2,

3.

lhachomang-ubakangnung lang asang:

1.

2,

3.

G. Junu liba yuyungti tsi achunglangni chung. NU nengdang 1 ko 8 tsu
nguchiju lile:

1 |Hello! Il neng Yan e.

lhsani ledeni shiri khyang singwa, kih, singsihkih ko tsuyungba jire

lhsani tsa chodaba jingjingmah, ta, khodederi dhsitahrinang trotani
achomang mi bichire

lhsani shiri khyang tsuyungba jiba jingjingmah,tanye achomang ngusohni
tsatsani chodabae

Ihni kuhla shiri roba khyinyire

Khipipi lhsani ari khyang amalang yangtsunungsii chungkya jire

lhsani yuatsa ko jengreng juba yu bichini biriute atsani chodachehle

lhs, shiri atsani khyichocho nengdang nengkhong thsa midheba Nagari
thsacho shulum kinyangre.

JUMURU YAHLANU YANGDONG
YANGTHSATHSABA-II

NYICHOBA NAHDHINGKEHTI

Akhihrizaritini

1. Nyichehni anyichoba tsi zizahni khihng.

Yutseti asi nyichoung.

o G0 g

nohlim khyiUba shulim sejiang.

Anyichoba lani alalingba neng shulim atungte miidhesohba tsi tsipm.

Amilung ko athsingyuriti nihri yulani anyichoba tsi thiptaba.
Nagari jumu liyah lani yangthsathsaba shulim midheing.
Aburini yangthsathsaba shulim longnyip zikehng ko hini nyi khiidu akangla

7. Nagari ahung ko pungyungla nguchiba tsi midhebae ko Nagari amilung
akangla arihni atungte nguchiba shulim tsipm.
8. Nagari ajikeh jumuliyah yuzeng khu khii khehyim 371(A)India tsuyuzengla libati

shulim midhend lieng.

Nagari miulung tsu atrong kangnu
changnahlile. Hiahungti, pungyungti,
ashirt milungti ko yangdongla
muyuruti.  Hirik mulung papatini
yangdong yangthsathsari khyang
yuzeng xukumnungla dongdi roh-isu
dhrize thsare ko hi khunu amilung
muipi yuzeng kiUlip mahkhang apu
khiyohriti tsU xiuximre. Yangdong
yangthsathsaba kohchehnung
shulim bhamiling tsi changtaniu
nguchire.

AMULUNG KANGCHEHBA
Nagaru amilung liliyahla
jUmiUchahni ate yingcheh adhreri du

nU athah thsa lire. Kukhi jumichung
tsU adhreri trahchoni roba khu
dhrongchehre. Adhreruni  kukhi
lanye amulunglanye atungte nohlum
khyire. Adhrerini kuthsi tsU khyure.
Kukhilanye ahunglanye adhrery tsu
ajingcho thsanye, nengsenengkhong
ko kuthsi, hiri apimla kukhi ko
chingkehnu liba bhamilingti apum
hire. Ko abinu aruh ajingcho shulum
sU dhingyehre. Kukhi muipi tsU ahung
mulung amilah lani rocho lile ko
arUhni arth ahung milung te tsu
lupchola nyi trotare.

27



AHUNG KO PUNGYUNG

Ahung khiyoh apim arih ara tsu
jUmuru adhreri khu trahchocho lile.
Hiba ahung yangthsani yangdong
amulung ko yangthsathsa nguchila
dee atungte nohlim khyire. Kukhi
atrong yohriutacho khu ahung khidu
kangre ko ahung airong yohritacho
khu pungyung kangre. Khipi ahungti
tsU yangtila jamuichi tsire. Yangdong
yangthsathsabani pungyung ko
ahung muipi lanu khiyohti tsu throre.
Hiroh-isU yangdong ko thsaxikim
xUkUmnung  shulUm atrah-ahung
apuimlani throre.

AHUNG YANGTHSATHSABA
CHUNG

Ahungti tsU jumu chahni
amilungthsa ko ahung khiyoh
muipinu ahung ahung azibaru khiyoh
khyang jengreng juhre. Ahung
muipi jumichung ahungla ashi-uba
khyang abi hung apumniu abi te
ayocho nyinungthsa kangre. Ahungla
khihyohri apimnu luhthsa bhithsa,
kuhkangba, asu ko alih rohtade
nohlum khyi trotare. Ahung khiyoh
muipi khode ahung achongcha ko
yuzeng thsangnyangde langtseh
khu tsungtitare. Hitsieko yangdong
khidu pohki, ahung muipinu aburi
khiyohla lirGti tsu xukUmre.

JUMURU YUZENG

Palu yang pohki ko luhrih pohki
yangdong miuipi aburi jumui yuzeng
khu xuUkUmre. JUmuU yuzengti tsU
dee khUmkhimni bichire. HUtsUni
yuzengti tsU dricho ko nyicho. Hiba
yuzeng lahsahri khyang akhang
khyire. AnUmnim thsamehcho
shuliumthsitsubatsi khyure. Ko thsitsu
mulicho khu akhangtsiU kanglungrisi
khyicho. Dee zi amutsa nguchiri tsi
akihchocho bekhyah shulum yang
lani i-ipehcho.

Jumiu yuzeng tsU amungthriuba ko
yukhaba tsi hitsitadeny khacho.
Tanye Pumchung muilungni
khiyu  nyidhingpi  khanglangdu
adhrongchehba tsi khyicho. Hiba
jumu yuzeng tsu chinye tashi lile
ko hi shulum IndiarU tsuyuzenglasiu
Nagari shulim thrahyohn lile.

Chunye tashi,yangdongtila akyota ko
abiry khu yangthsathsaba yangthsa
tsi lile. Yangdong athah thsaba, khii
te Gaonbura mahkhang yangdong
PUmchung abidongba ko abi
khyang yang PUmchung milung nu
trotare.Hiba milung G.B mahkhang
PUmji abidongbani  langniba
thsanu apurini yangthsathsaba tsi
xukumre. Nagalandla abiri shulum
Article 371(A) Indiari tsuyuzengla
juhcho dichi yangdongla ajukeh
jumu liyah yuzeng khu yangthsa
thsanung milajund lile.

YUTSETI

1. Dongdi : Kuhla atungte kuhsingrd.

2. Adhrongcheh : Hoh,mah pi achungthsa limtaba.
3. Gaonbura : Yangla-aziba.

ANGUCHIBA

A. Jihnuliba atsingdhingbati laling:

1.
2,

3.

S G o=

Nagalandla amillung papa changni libati thrahng.

Khitacho Nagalandla amilung papati tsi yangdong thsaxikim shulim
atungte dongdiepi dsiro?

NUhni khitapi Nagari milungti tsU jumi chahni adhreriduni athah thsa
roba milungepi yochehro?

Nagari yangla khita philarini miyuriti amuli st thro miothehro?

Ahung khihyoh khiiduni khii roh-i khiduni khidu te kehtaro?

Nagari jumi yuzeng shulim azikyo ni thrahng.

Atsicho shikhela yangla jumi yangthsa khu yangthsathsaba te mijangdhingde,
chinye yangdongla yangthsathsaba tsi mulichind lird mah o?

Akhulangni khiiduni khidute jengreng jiuhtaba yangthsa tsi nihri hungla
ate yingcheh bichiri-a mahkhang bekhyah aichila milichicho mah-0?

B. Yuje alalingbala thrahng:

JUmurd milung......

(a) Azibarini atungte nohlim khyire.

(b) Adhrerini atungte nohlim khyire.

(c) Yang Pimchung milungni atungte nohlim khyire

. Indiari tsuyuzeng article 371(a)akhimcheba shulum nguchiba

(a) Yangdong miilipi ahung ko amilung.

(b) Athsamehriti te yangdong yangthsathsari milung ni thsitsuba.
(c) Nagalandla jumi yuzeng ko abiri jangjangthsa thsaba.
Yangdongla jimi yangthsathsaba adizind.

(a) Yangdong yangthsathsabala bhamiling trotaba.

(b) Ahungni aparite jengreng juhba.

(c) Akohrini yangthsathsaba.

iv. Chiinye yangdongla athah te dsire.

(a) Gaonbura mahkhang Pimchung pUmiji abidongba.
(b) JUrimori
(c) Dobashi

C. Anguchiba
(a) NuUhri hung khihyohla ate sU aziba thsa liro? Abi nite khita chingkehnd liro?
(b) Ahung gjingcho shulum yuchungsah khiidu thrahng.

D. Ajinglang yukheh ji lile. Ta ajeng mah. NU nengdang thrah jung liba tsi
khihng ko atukahla adeng liba tsi jengsohng ko yukheh ajeng kangsohng.

Neng
Nyimong

Shikhe khidu la yang aneng ni muyuriti rah tahnung tsuyuzeng
tu milicho.
MUyuritint ar thsanyiucho thsa cho tsini

Nyimong khidu yangla lirGti tsU ari kahtala yiUbita dikehcho khode,

Arinu art bichilinung nengdang tsuyuzeng khiru dhsitahle pu nyichehcho

Ari apim adeli khitang kiinyangh cho tunio

Nyitsari apimni, tsuyuzeng licho khu kahla akang linung atsau kangsohle
pU nyichehcho.

E. NUhri pungyungla lirt bichinung nengdang tsuyuzeng 3 kulipm. NUhni
mutsuptsikhangli nitpurt mahkhang azirite tsingdhing.
Mulihtani nUhry class rite changtang.

NYU

ANYICHOBA NAHDHINGKEHTI

Akhihrizaritint:

Khi-itang tsi yuva atsidsani kyicho kyiukeh khihng.

Thratse asi nyichoung ko nilimyuni yuyungla bichi thrahng.
Khi-itangla dhsitah atungteti nyichoung.

Khi-itangla alongshung yunah tsii nyichoung.

Khi-itang michah atsingdhingba laling.

Nyitsarl akangla nyi atungte michah nyichoung.

Tungte nyi shulim anengse jiang.

Noapspowbh =

O! nyi, o! nyy, NU alimih atsingse,

NU atsingse khu apimlang visasohre.
ApUmni nu atsingse mukhyahre,
NuUh khita anyemiyangnung.

O! NyU, o! nyy,

NU suhre khu kangzahkanglungri
Ko singdonglihdong akang lisohre,
NuUh khita anyemiyangnung.

O! nyd, o! nydy,

IhrinU ni longphi yingre.

HUnani longlimni yocho, Amichahba nyd,
NUh khita anyemiyangnung.

YUTSETI:

1. Atsingse : Nyi avisa te atsingse pu dsire.

2. Suhre : Tase azeh te suhre dsire.

3. Akang : Akang hi nyiibong khu lire.

4. Nyi : Nyi khu nyitsari akang lichehre.

5. Singdonglihdong : Singdonglihdong khu nyibong atsa chixire.

ANGUCHIBA:
A. Junu liba atsingdhingba laling:
1. Khi-itangla nyi ayangthsa michah changnahng.
Khi-itang alongshung nahdhingkeh tsi tu o?
Nyitsri akangla nyi atungte shulim changnahng?
Ny tsU nyitsri shulim du atungte mah-o ? Khita ko Tuthsacho?

Ll

B. JUnu liba yutseti khu nGlumyu lani yuyung kilopm:
1. Alimih
2. Amichahba
3. Longphi

C. Lumdhing ko laling:
e NyU milipi nyitsari akang lichehri mah o? Hoh/Mah, changnahng/tsidsa
changnahng.
* NyU mulipi nyitsari akang shulim lomdhing? Tsidsani changnahng.

D. Choni nguchiba:
Class tsu miulung asang changnahng. Ajinglang junu liba yutse bichiny
amula yuyung kulipsohng. Class nengla amulung muipi akhihri khiduni
adhsengnu khihsohng (Class la changjihng)

Visasohre Singdonglihdong Kangzahkanglungri Anyemiyangnung

NAGARU MULUNGLA SHU KYAHBA

ANYICHOBA NAHDHINGKEHTI

AkhihrUzaritinu:

1. NyichoU anyichoba tsi tsitsani khihng.

2. DhsiUtah amidhesohba tsi anyichoba lani nguchehnung miikipm ko alalingba tsi

yangchichehng.
Yutse asiti nyichoung.

Go @0 > 0

zikehng.

Amiilung ko athsingyuritini anyichoba lani thiptang.
Shi kyahba ko kohro killipchehba shulim anengse jihng.
Shi nagari yangthsa lani kyahba ko akyota nguchi yangthsa ko kohro longnyipni

7. Kyah-iba chah chingkeh liba aneng papati nyichoung.
8. Changnahchehnung thsa palu yu langni changnah thrahng.

Shi adhingnung atsah atsa ko

jengki tiyah alang papa lanu
kyahchehcho khu Nagariepu
tsipre. Nagari yucho miipinu palu
yucho shi ayah ko adizi papa laniu
mupishy, shirongthsi, nyi-i, yupjishu,
mukhohlahshu, fukhUm hiriti kyah
chirochehcho khu Naga yucho

papatitst midhere. Shu kyahba
hi jumU shang lani chinye tashi
nguchi khu rore. Jumu yahlanu
shi kyahba hi khingkuri duni
1 nguchichoe. Khingkuruzaru
khyang amila-uba hongyihshi
kyah nyichosohre. Khupiluh shi
kyahde khingkuritinU amulung
thsani khithsa, yukheh thipni
shi tsU kyahre.

Jumiude she tsu dhrongpa, muyah,
khengkheh, singkip, hirini mipishy,
shiurongthsi, hongyuhshg, nyi-i
mule, muikhohlahshi ko yupjishuti
kyahchehcho. chinye ihsanu jengkiti
adizini, drengbong, hongmuthsih
yangku/kyutih hirinagarinu kyahcho
bichire.

Nagari apum kyah-iba kohroti ko
anguchi yangthsa tsuluh sakho thsa
nguchire. Nagari kyah-iba kohroti
tsi sing ko xuhni kulupre. Kyah-
iba kohroti tsU atrong ko arih muipi
anguchi nohlim tsU papa lile.

Nagari apum shi kyahde singniu
kiliopba khinghUim chah bongyeh
kyahre. Apohki junu liba yahthri
kyahba ko kohroti tsi Nagarini
bichire.

Shi kyahde shee ayangthsa anyih
khuni shi tsi kyahre, hiri nengti,
akhuti shee tsinU muithunglangnu
kikukhang chah tsi yuhmoulare ko
shee anyu-uba tsunU mubhilangni
tsalang midsu khu miphi kyahre.

Khode kyahrinang shee tisi
agjinglang ko akulang kikukhang
anyih kahlani bongyeh mudsingpu
kyahre.

MUJING: Mijing tsU aphih khidu
thsare ko abiukyini pUmpU kyahde,

ajinglangthring yihmilani yuhkehba
tsU mijing khidu chah yihkehre.
Khode suh khidu kyahnang mijing
anyu-uba chah lohkehre, hitsu khu
shi akyahba tsi drengdrengsohre
ko muzingmiulatasohre.

KIKUKHANG: Hi miujing kyore ta
khi adiv ko akulangthring shee
bongyehsing, hite kikukhang dsire.
HinU0 akulangthring shee apim tsi
bongyehre.

KIHDUM/SEENOH: Hi alang anyuh lile.
Khidu tsU amilah ko ajengpa,xuh
mahkhang singnu  kuluopre. Hi
nohsheng kyore. AnyiU-uba tsi
azau-u ko singking kyo amitpah.
Anyidengni shi kyahde, shee
muphihpu khanglang hiba kihdim
tsini shee tsU drengdreng shingkeh
shingni kyahre.

LAHTSAH: Hiba lahtsah chah shee
muibhilang miphihba shee tsi
yUhkehre ko tsamilatani shee tsi
muUphiny shi tst kyahre.

akyahri kihrumte mujangnu
bongyehre. Shi ri-ite shee
S LAHTSAH -
MUJING /// e D ABONGDI
< ‘/""

RUNGBONG @

Yahthri khu shU kyahnung shulim
nU khyang nyichehsoh tronung

ko Nagari shU kyahbala bichiba

kohro tsUpnung.

SHEE YUHKEHSING LAHTSAH: Hi
xuh ko singnu kilUpre. Hi chah tsu
muthunglang sheeti tsi drengdreng
yuhyehre. Hiba nguchi tsi shi
kyahde sheepimti tsU miyuhritapi
kyahnung shulum lile.

ANEH: Hi lahtsah kyole khui khu shee
tsU kyUlusohre. Hiba lahtsah fililang
aneh shee tsU muthsukehre.

Khode shee ririnang muithunglang
sheepimti tst khidu khanglang
khiudu yuhkehre. Khode hiba lahtsah
zingimisuhnang atukah/akhi-i
linung, hutst khu amiphinung shee
yukeh liba lahtsah tsi rikhuni shi
tsu kyahre.

ABONGDI: Hi xuhbong animnum
khidu lile, hitsU aneh ko yikehsing
lahtsah anyih kahla yohpire. Hi
lohcholohkehcho khu shee papathsa
zashosohre ko muiyuhritasohre.

RUNGBONG: Hi mijing chah
dengdengni akyahri kihrim bongni
mujing chah bongyehre. Hi riUh
mahkhang xuhni nyang roh-i kyahre
mahkhang shukipni  kilipcho
bichire. Hiroh-i Nagarini shi
kyahbate tsi rungbong mahkhang
kihrUm shi kyahbapu dsire.

KISHOSOHBA: Shi kyahde khode
aneh lahtsah tsU  ki-imiUsohro
mahkhang zingmisuhro, hitade
adukah akhi-i churosohre. Adukah hi
khu ni amiphising shee lahtsah tsi
ruhkhuchire.

Goloreh khu ni shi kyahba hi
bekhyah akhikyo kahlanu atrong
kyahchehnyesi, khehni kyahba
shi tsUdu Nagalandla dee ami-i
liba thsa bichire. Tunio hi bekhyah,
thoh khu nguchiba khuniu ami-i liba
kangsohre. Chinye ati khengkheh
atsauba bholo nguhre, shee alang
alang atsa ko eri shee, hiri nguhre.
Shu kyahba last khitang atsaubala
zikehko ko atelUh ihsanisu
shirongthsi ko miupishiti dee
atsaubala kyahchehre.

Akyahba shi atrongni khyinyu
chingre, ta ihsa Nagarihshi
kyahri midsi kangko. Ahi shangla
shU kyah bichi roba nguchiti tsu
dsayanu npuchi mahkhang muibichi
tsiyale. Lazalaritin shu kyahbala
alaa mici johbae. ShU aniUmnim
kyahnung nengdang shikyahsing
adidi muidhsitah. AnUmnum-uba
akyahsing s atsauba. Atelih
limihla shi kyahsing alang atrong
lile. Khurunu kikukhang tsu singdong
mahkhang jingza chah xohkehpi
kyahre.

Muitohlangnu shi kyahba yangthsa
ko nguchiti tsU  nyichosohni
bichikhang, akhulang kyahba
nguchiteni alaa soh nyichopi
atsauba nguchinU ko Iuhshu
nguchi khiidu roh-isi nguchikhang,
akyahriti  nengkhunu alaa soh
nyichopiU atsauba nguchinu, luhshu
nguchi khidu roh-isi nguchikhang,
akyahriti nengdang ajingcho liba
nguchi kangre.

YUTSETI:

1. Longnyupsohba : Longnyip niu nguchiba.

2. Azauba : Khaini azau kangcho.

3. Amilung : Aroh lirb milung.

4. Dhrongpha : Avani mukyahre.

5. Khengkheh : Atsau ariri khengkheh.

6. Nguchi : Luhshu nguchi

7. Mikayehsing : Ahohchingsing/Amuikayehsing
8. Shiyah : Jengkila yohba ayah.

A. Hiri atsingdhingba laling:

Jumide shee tsi tu khuni nguhcho?

Apari yucho shi teni niyucho shi khita papa thsaro?
Khiutacho Nagari shikyahba tsi rungbongpi dsiro?
Khiutacho Nagari akyah shi tsi ami-i atsau thsaro?
Nagari shikyahba-kohroti aneng jihng?

Khiiba mujing khuni akyahba shi tsi bongyehiro,hi khu akyahsing chahni
mulongchoro?

7. Kihdim tsi tu nengdang bichiro?

8. Ayihkehsing lahtsah tsi tu shulim dhsitahro?

9. Kishosoh kyahba tsi tuo?

52 50 e [D &

B. Junu liba chung tsi mujangtang.
(a) Shee muphising (a) Lahtsah khidu khiii chah mithunglang shee
khahkhah yiUhkehro.
(b) Shee papa kangsohni
atukahla akhi-i chirosohba (b) Arih tst amikip mithunglang sheeti bongyehre.
(c) Shee yihkehsing lahtsah (c) Mibhilang shee khiini mithungla sheete yihritaro.

(d) Abongdi (d) Mithunglang shee miijing anyih kahla zingyehba.

(e) Aneh (e) Xuhbong khiidu niicho nikehre khii aneh ko
yUhkehsing lahtsah kahla liro.

(f) Mithunglang shee (f) MUthunglang shee kishosohde atukahla akhi-i khu
muphiba.

(g9) Kihdim/seenoh (g) Lahtsah khii miuthunglang shee lahmilata
chingkehro.

(h) Mijing (h) Lahtsah khii khuni shee dengdeng shingkeh kyahba.

C. Anguchichung:

1. NUhri yulani shi kyahba kohro anengti yangching.

2. NU mikang dhingni angucho akyahcho shi thrahng

3. Chungnguchi(class apim)nyimong khiidu shi kyahba thsihti rungnim. Athsingyurini
akhihrizariti amilung papati khyang nguchiti tsi lUmji-ang; adizini- Shi kyahba
yahthri khyibilungnung tiyah minohcho shi ki-ising, akyahcho wisi khiri
khyibilungnung, animnim shi kyahba nguhsohng,khita kyahro nguhsohng, kyah-
iba kohro nguhsohng.

4. Yutse 150 lani shi kyahba thsihti nGhri classrini rungnimba ko hitsila nihni nohlim
khyicho nengdang thrahng.

36



D. lhsa lihla kyahchehcho nUhni muiiba wisi khidu hirung ko nihri classrite
changnahng:

e Wisianeng (Yangkhu, Shimiipi, etc.)
e SiUnikyahcho?

¢ Hitunengdangbichiro

¢ Hi chahnihnitulimsiro?

BEN'BA YUJE ANGUH-AMUDHE

ANYICHOBA NAHDHINGKEHTI

Akhihrizaritini

1. Nyichohni anyichoba tsi zizah khihng.

Anyichoba lani khihpi khangte adhsiitah midhesohba tsi tsipm.

Yu juny athilaba tsi i-i wing ko thrahni liba anyichoba te chingkehng.
Athsingyuri ko amilungni anyichoba shulim chotang.

Yutse asi nyichoung ko achode ko thrahde arih tsi bichieng.

Yu ko athrahba anyiiding zehni anyichobala atsingdhingba tsi laling.
Anyichobala atungte yunah tsi nyichoung.

Yukheh mihachi ngusohtabala nohlim khyiinung nyichoung.

O S OB R OR

Ben atpani  School
minunungepu atrongpi
khanglangdu abini dseresehnu
jesucho. Abinu School tsU
muikhihnyicho. Abini School tsi
thrinyini khiyacho. Abini atrongpili
abi akhihba nguchi minguchicho
ko classla hodhingba mitsacho
khu abi tsU nyehlisohcho. Chunyesiu
azachah kyahshangde azanimalih
class lani rang tsimiphohcho. Abinu
ayangku/kyutih akhu lihtahlung dbi
khu tsachehchi juhcho, hitsipu
abemini abu mini dbi mihlang
muyangkhu tsicho.

wunung
yopu

Abi tsU kikhangli mirangcho. Ta
amuyangriti luh rangcho ko atsiba
nyukhihla headmaster nu school
lang arih tpuri dsicho. Abi kikhang
tsaleba du tsU abini sohniu lumcho.

Anyiuba class thUmpiu azachah
akyahshang nguhnung dikehcho.
Hi rehlung dhire minga (minute)
shulum thsacho ko hiba thsatsa
khyiniU abini zidi tsU miyangkhu
tsicho. Akikhangli sinust munguhpu
rang tsicho. Abinu akhudi Mac’s
Momo, yola akhu xodhingnyihcho
khui tsU abi dee tsunyuba thsacho ko
Momo khiru tsunyicho ko kuhlang
winung bekhyah muchitashi
kyahshangnyicho.

Mac’s Momo tsubala abi khyang
sakho nyitsarUba tsinu dikehcho.
Hiutsila dalitsurt  apari  miulicho
khu anguchiba tsini Ben te tsi
chotanyicho. Abini yocho, schoolla
mulipu nuh khita hila roro? Nuh
school lani rang tsicho mah o? Ben
ni azichuro hohpi lalingcho. Hiba

nyitsaruni i muici muitrungsohrepiu

lumcho.Tunang lango khury liry
mah o0? NU school la amiribayu
chorocho mah-opu anguchiba tsinu
tsingdhingcho. Hiba bekhyah Ben
tsU dee azichirocho abini limcho
anguchiri tst anguh-amidhe miule
hitsieko abi anguh-amudhe shulum
yonung tisU0 abi nguchi mahpi
Im niU hiroh-isi yocho,” Hoh ih
chinye yukheh hodhingba lile ko
nihni hi shulim khita midhero?
Abini nyekanungthsa anguchiba
tsunu lalingcho, “lhte thsatsudhing”
BenniU abi chah nyee dhingcho ko
zahny alalingba yu lumchehcho.
Abini yocho, “Tumdithsa, Indiari
nyihje shulim nguchiba tsu tuo?
Anguchirini yoba yu hi yuchi ayu
muchiuropehcho. English yulaniu
xangcheh abini yocho, Mahatma
Gandhi ni 1942 kang hunapungbi

choo choonyuithro kehla nguchiba te
dsirepu lalingcho. Hiba tsi India
la Britishrt yangthsathsaba
changkanung chingba tsi
licho.

Benni khitapi nguchiri

(waiter) nU hi mudhero

ko abini choba yu tsu

athsingyuri chocho roh-i
Englishni khita tsa chocho pu
nyekacho, “Anguchiba tsinu ih
NPSC hodhingba shulim rungnimre,
hi khu ihni apim khihre pu yocho.
Bennu muchongkhuti  hiroh-isu
lalingcho,” khang nih tuepiy hila
nguchiro? Anyuuba abini yuchiba
tsi tuturd yuchicho, abini (Bennu)
anyabhli lumkehnu licho. Tpurini ihsa
akhihbala dhrize thsaba thsatsa
atsa tsU sakho mudhere. Itpuri Ih
High School khiyade sicho. Hutsupu
khanglang, B.A muthUmtashi
lhny thsilang roba shulim apari
khyang akhihbala thsingyu thsi
shehcho. HitsUpy ihn0 uwa azaba
singvayongkuh nguchila trotacho.
lhni NPSC hodhingba shulim amala
khihre. Hi ihni anyuuba hodhingba
mukupdhingba shulum lile. Atsiba
kang ih athrahba hodhingbalalih
akoh nguhcho ta yutsingbala
mukohchehcho,”

Benni abi tsuyongba apim
npuchoni rusahkunangpehcho.
AbinuU abi kuh atsa, tpuriti mipahba,

abi khyang rikithsi jiohba, ko
muidhsutahni thsingang nyichoba,
classla rangtsiba, athsingyurinu
changnah yode minyijuhba shulim
dee sohni lumdhingcho.

Ate abini anguchiri chah tsi pa
khidu lanu dhingchehcho. Englishru
yulani yoba yu tsi limchehcho,
Vakha amichah mishiba dhingni yu
tukha.” Abi hiroh-isi lUmdhing yade
abini anguchirini yoba (waiter) yu
tsU hiroh-i yuchihcho, “Hae ni momo
tsU mukongle,nthni nimomo tsu
tsubae.” Hutsupu abi kuhjonglang
chongkya kuhzala zidupehcho.

Bennu abi momo tsU khaini tsucho
ko mici mitrungni kuhlang
wucho. Kikhanglini abini atpa
mushirichehcho, tunio atpa
tsinU abi munu roba shulim
tsingdhingnung licho. Abiny
achongnung chah pumcho ko khuta

aurini abi akang shulim kilipnung
lumde, abini apu jangjang khaini
akang thsangnyangnung mukipba
shulim sohni limdhingcho. Abiniy
apu jangjang hiroh-isi yocho,”lhni
ikang tsu aparuteny atsaubaepu
muiUdhepu lirelanglih, |hni hiri tsi
munguchipi liba thsako.”

Nyangnyukhiu, atpani abi
miUkhamuisuh-edeny abi muitohni
jesuhcho. Ajengki khyipu

yangtsucho ko school wicho. Abi
atpa tsi nyekacho tu khu atsudhre
tsu muitoh jesuhcho. Schoolla
nyibongkhi khu rangtsinung shulim
mUmukip-pehcho. Abini classla
thsingyuba khyang amuci alaa
juhcho. Khaini abi school nguchi
tsi atsau thsacho. Abi classla
muUnumiyang nguchi apum atelih
muhlicho. HUtsUroh-ist abint Mac’s
Momo shulum lumchehnd, “I anguh-
amidhe yujeba hila dikehre.”

: Yuje a o arahkheh o akangbala adhrongcheh khyiba.

YUTSETI:

1. Singva yongkuh : Shitserini singva liyongba kuh.

2. Nyije : TunisU mirahyehba/yuje.

3. Tpuri : Atpa ko au.

4. Yukhaba

5. Miriba : Minguchinyiini,atsicheh yu choba.
ANGUCHIBA

A. JUhnu liba atsingdhingbati laling.

1. Adikehlang Ben saying shulum changnahng.
2. Khuta Ben tsu school lani tsichehcho?
3. Anguchirini yu tsingdhingde tuepi Ben tsii azi-i chirocho?

Khiitacho Benni anguchiriite yukheh lani hodhingcho?

Anguchirinu Bente abi akang yukheh shulim tu yocho?

Khitacho anguchiri akang khu Ben shulim tu nguchicho?

Khiitacho Benni abi akang shulim yujeba anyuh-amiidhe tsi dikehchoepi
yoro?

8. Hiba alo lani nihni tu nyisehro?

SISO HOTE

B. Adikehlang Ben saying yukheh ko achangkalang te mujangtang:

Adikehlang Ben Ben yukheh achangkalang
1. 1.
2. 2.
3. 3.

C. SUnu hi yocho ko su te:

1. “Nu school miripa shulim alang khiri lird mah o?”

2. "Khang nih hila tu nguchiyaro?”

3. “Tpurinu ihsa akhihbala dhriize thsabala thsatsa atsa tsi sakho miuthsare”

4. "l yuje anguh-amidhe tsU hila dikehre”

. English aduzuyuv,’'vakha tsU amuiushihba khu khare, khui adizi,aparv tsi

nih adhingcho khu mumudhere pu yoba te dsire.
Ate nihri yulani adiziyu anyih throchehng ko arih adizi changnah young.

MuUhachi ngusohba: Nyuhanyuh nu nguchieng(pair)(Aphih)

JUhnulibanihri classsuronohlimkhyiba

(a) Ben tsu zidi michah muracheh tsiyade athsingyurini rangcho. Arihni khita
chotapi linung limdhing ko ari nohlim khyi ngusohng.NUhji yola khiidu tsi
Ben thsanung ko akhi-u tsU athsingyuri thsanung.

(b)Ben ko abi shangri khidu. Ben school lani rang tsiyade abi shangrini
yatinung mikip yacho.Anyiuni tu khiita chotanung limdhing ko hikyo shaja
ngusohng.

Mdulita nU nohlum khyinu,yutse asi nyichoba adizu tsU anyah thrahtpah
chah thrahng ko yuva churo khihng.

.NU bekhyah khyuang ko nihniu nyichoba yutse asiti thrahtpahla adizu

thrahng ko adhsengni khihng.

AMUI KEHBA NGURUSIHDONG

(Zeliang Jumu Yukheh)

ANYICHOBA NAHDHINGKEHTI
Akhihrizarinu:
Nyichehni anyichoba tsi khihng.

R e

bichini thiptang.

Atungte midhesohba tsi athoyoba te miujangtang.

Amiulung ko athsingyuriti yunah tsi thiptahng.

Jini liba akhihbala athrah nguchiba tsi athsalangni thrahng.

Apari khyang trotaba saying nanathsang.

Anyichoba lani yutse asi ko xohriyuti tsi nihri nyUmong mukhu yuthiptade

7. Alumcho yu tsu juichehng ko hiri tsidsani changnahng.

«)%%

Nyumong khidu Zeliang dhrezari
khidu yang ashula shitseh woyacho.
Hutsiba murongla abi tsU khingnu
yupnung thsa kangcho. Hitsiba
mirongla aminyi motsingti licho.

shulim
licho.

abite  hi
yu yojungnu

Nyitsaritini
amizahba

000o

0
Khode motsingni abi

jichiro, hitade shangnu
mutsinung shulim abi
te yocho.ArUhnu abi te
anahmapi athsuh tsU
adingla chi-i mithehnung
yocho. Hiroh-i chitade
nyitsarUtinU lede aruh
thsuh ko nohtini motsingti
chah achangkala
dhsakehjure.

Abi akyahshang midim khudu
shulUm yangchiyade, abini motsing
anyah khidu shirlicho ko abite
dee 1zi-in0 chitany licho. Anyih
chitade singdongtini yuzithsacho.
AbinU motsing chah tsU chi-icho
ta azikyahdu manimcho. Ning tsi

42



alaa amarirah-u thsade abi tsu
alaa dricho ko alimchahpehcho.
HuUtsueko abinu singdongti yang
wiUpU abi tsikehsohnung shulim
tsingdhingcho, ta motsing dricho khu
sunuUsu abi tst mutsikehcho. Hitade
ngurisihdong tsini atsikehchah
muhliba nyitsart tst nguhcho.
HutsUeko abinu nyitsaribatsiutronung
dhrongchehcho.  Ngurisihdongni
yocho, “lhnu nuh tsU tsikehsohnung
ta khode motsingtinU nUh yangchi
ronang nih tUmiUhachi mahkhang
sah tuthsa, “NyitsarGbani lalingcho
mahso ngurusihdong,” “Nuhnu tutury
yu yorinang ihni nguchinung.”

Rehtseh khidu thsapi khanglang
nyitsarUba yangchinung motsingti
mulung khidu rocho. Tunio abiny
arth milung vyola nyU khudu
muipsehcho. Motsingtini singdongtite
nyitsariba tsU khide liropU
tsingdhingcho, ta singdong muipinu
arangyu tst miyocho. Achangkala
motsingtini  ngurisihdong yang
rocho ko abite murongla dhrezari
khidu rachiyaba tsi abini minguh-
opu tsingdhingcho. Ngurisihdongnu
dricho, ta abini suhre apim juniu

“lhni. mimuidhe.
dhsakehjiba
ximcho khu
Alumpisa

hiroh-isi yocho,
“Motsingti tsUnu

nyitsaru shih asi

muci mulangcho.
ngurisihdongni  abi  jengzatite
kichicho ko jingrutite hiroh-isu
yosohcho, “NUhri apimni yangri
mah 0'?” AriGh apim dhrezaba
khyang chokehchola ju hongchi
tsicho.

NyitsarUbani Ngurusihdongni abi
muiba shulim sohni nahshiki sho
nyichehcho. Abi akang khimchocho
shulim abinu ngurusihdongte
kinyangcho. Hitsieko chinyetini
hiroh-i nyengchore, “lh ko | tsury
shUmtsuriting ngurusihdongti
khodesi mikyuUsahnung.” Nyangnyi
khi-u abi yanglang shemusu tside
abinu langla ngurisihdong tsu thali
minguhcho ta abini nyengchoba
yu tsuli lUmkehducho.

Hiba nyimongtiniZeliangNagaritini
aruh luhlongla nguriusihdong ya nguh
nyesuluh khodesi mikyusahre.

Anyichoba: khidupi nyengchoba tsi
khodesu muthsangnyangbae.

YUTSETI

1. Nbi{ : Nyitsari nbu.

2. Rangmih : Singdonglihdong yaba midim

3. Mahso : Akiinyang yu atsa nguchicho shulim yoba.

4. Ngurisih  : Asih kyl miUyahba,ayingla arachah sihbate dsire.
5. Alo : NyU khiidu yukheh.

ANGUCHIBA:
A. Hiri atsingdhingbati laling:

Abi yangritini dhrezabate tu shulim amizahba yu yocho?

Mirongla nyitsariba tsinu site atsikehnung shulim tsingdhingcho?
Mirongla sUni nyitsariba tsi tsikehsohcho? Ko abi tsikehsohkhang tu suhrola
yohpiinung abi khyang jihcho?

Nyitsariba yangchinung shulim si rocho? Ko khitacho?

Yukhehla tu khu nyitsariba nahshikih chironungthsa kangcho?

Khitacho chinye tashi Zeliangritini ngurisihdongti miukyisahro?

Khode nihni yukhehla akhudiba yuyungchung khihde tu saying mahkhang
tu lumchehro?

NU kangla hitari adri tikehba mushiri dhingo?Hi shulim ni shangrite
mahkhang amilungla yukheh thiptang?

B. Amujingchoti la jingsohng:

1.
2,
3.
4

5.

Mirong tsu jeng licho.

Abi te shulum yocho,khodederi te ruhtade.

Abini motsing anyah khiidu shiricho,sute abi khatacho.
Motsingtini ashih xUmba shulim mici-milangcho, hi

nyitsari chahni.

Nyitsariba tsiU franungthsa hi abi shulim ami-i nguchi
nguhde.

C. Yuyung ajeng kangnung shulum yujeba alimchoti tsu throchehng:

1.

Tu shulim tsiU singdong khidu lani khiidu yang wicho?
(a) Tsang

(b) Atsikehnung

(c) Amdilung thsanung

Motsing tsi hongchi ko chokehchola ni tsicho

(a) Mirongla singdongti

(b) Dhezaba tsi

(c) ArUh muipi

Anengchoba roh-i zeliangrini khodesi mikyisohre
(a) Ngurisihdongti

(b) Mirongla singdongti

(c) Singdongti jengza

D. Junu liba yukheh shulim ajengnu jukeh thrahng:

Shikhe khidula yangthsathsari abi miyuriti st dee ayungsih thsacho.

Abini arihte anyichoba thsingyunung dhrongchehcho.

Lang alongla abini lung amilah yopucho.

Hitsuba langla akhu roba nyitsari tsini akanglungri nipu miritsicho.

Anyi-uba nyitsarini hitsiba mikang abi misih akhiluhba minyahtsicho.

Asanguba nyitsarinistu abi misUh akhiluhba nipU miritsicho.

Yangthsabani amiyangri apim dsibilungcho.

Abini nyitsaritite lung dimyohchipehnung shulim tsingdhingcho.

Lung pohki hon fih khidu licho.

0. Yangthsabani yocho, “NiUhri apUmni hiba lung tsi dhiyohchipehpi
lirelanglih hiba hon tst nuhri yo thsaba thsakho.”

11. HUtsUba nyimongtini abi miyuritini dseredseshiba nyehlicho?

o 0 ® Moo Ak b =

E. NUh tsu kunu shutsehri thsakhang ,nihnu khita Ngurisihdong thali
khyumnung? Class la changtang.

